
<<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 3-րդ, 4-րդ, 14-րդ և 16-րդ հոդվածներին համապատասխան` Հայաստանի Հանրապետության կառավարությունը   ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ իր տնօրինության <<Ատոմսերվիս> բաց բաժնետիրական ընկերության (այսուհետ` ընկերություն) (գտնվելու վայրը` Հայաստանի Հանրապետության Արմավիրի մարզ, քաղ. Մեծամոր, ՀԱԷԿ-ի տարածք) բաժնետոմսերը  մասնավորեցնել դասական աճուրդով:

2.   Սահմանել`                                                                                                                                           

1) ընկերության ակտիվների` Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով՝ 2011 թվականի նոյեմբերի 22-ին գնահատված արժեքը` 32 236,5 հազ. դրամ.

2) աճուրդով մասնավորեցման ենթակա բաժնետոմսերի մեկնարկային գինը` 500 հազ. դրամ:
3.  Ընկերության պարտավորությունները 2011 թվականի հոկտեմբերի 1-ի դրությամբ կազմել են 110 817 հազ. դրամ, այդ թվում` 

1) կարճաժամկետ կրեդիտորական պարտքեր Հայաստանի Հանրապետության պետա​կան բյուջեի գծով` 25 227 հազ. դրամ.

2) կարճաժամկետ կրեդիտորական պարտքեր` պարտադիր սոցիալական ապահովա​գրության գծով` 11 093 հազ. դրամ.

3) կրեդիտորական պարտքեր աշխատավարձի և աշխատողների կարճաժամկետ հատուցումների գծով` 71 359 հազ. դրամ.

4) կրեդիտորական պարտքեր գնումների գծով` 30 հազ. դրամ, 

5) ստացված ընթացիկ կանխավճարներ` 3 097 հազ. դրամ,

6) այլ ընթացիկ պարտավորություններ` 11 հազ. դրամ:

4. Ընկերության բաժնետոմսերը (այսուհետ` գույք) դասական աճուրդով մասնավորեց​նելուց հետո այլ պարտավորություններ ի հայտ գալու դեպքում վաճառողը պատասխանա​տվություն չի կրում:

5. Ընկերությունը 2000-2010 թվականների տնտեսական գործունեության արդյունքում վճարման ենթակա շահութաբաժինների գծով պարտավորություններ չունի:

6. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) աճուրդը կազմակերպել և անցկացնել սույն որոշումն ուժի մեջ մտնելուց հետո եռամսյա ժամկետում՝ Հայաստանի Հանրապետության օրենսդրությամբ սահմանված կարգով.

2) աճուրդի անցկացման օրվանից առնվազն մեկ ամիս առաջ մամուլում և /կամ/ զանգվածային լրատվության այլ միջոցներով հրապարակել ընդհանուր տեղեկություններ գույքի, աճուրդի անցկացման պայմանների, ժամկետների, մասնակիցներին ներկայացվող պահանջների մասին.

3) աճուրդի հաղթողի (այսուհետ` գնորդ) կողմից առաջարկված գնի, բաժնետոմսերի արժեքի որոշման հետ կապված՝ 228 600 դրամի վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է իր միջոցների հաշվին վճարել տրանսպորտային միջոցների պետական հաշվառման հետ կապված՝ Հայաստանի Հանրապետության օրենսդրությամբ սահմանված գումարներն ու տուրքերը:

7. Աճուրդի մասնակցության նախավճարը սահմանվում է աճուրդով մասնավորեցման ենթակա գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ:

8. Գնորդը գույքի վաճառքի գինը պետք է վճարի աճուրդի արձանագրությունն ստորագրվելու օրվանից 10-օրյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը` համապատասխան համայնքի ֆոնդային բյուջե, ըստ գույքի գտնվելու վայրի:

	“Պետական գույքը մասնավորեցնելու մասին”

  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	ՀՀ ԿԱ պետական գույքի կառավարման վարչության ենթակայության «Ատոմսերվիս» ԲԲԸ-ն ընդգրկված է «Պետական գույքի մասնավորեցման 2006-2007թթ. ծրագրի մասին» ՀՀ օրենքի մասնավորեցման առաջարկվող պետական բաժնեմաս ունեցող ընկերությունների ցանկում /ծածկագիր՝ 90010/ և ենթակա է մասնավորեցման «Պետական գույքի մասնավորեցման /սեփականաշնորհման/ մասին ՀՀ օրենքի համաձայն:

	2.
	 Ընթացիկ իրավիճակը և խնդիրները

	
	«Ատոմսերվիս» ԲԲԸ-ն մասնավորեցման է ներկայացվում երկրորդ անգամ: Առաջին անգամ ըկերության բաժնետոմսերը ներկայացվել են մասնավորեցման աճուրդային եղանակով 30.07.2008թ. ՀՀ կառավարության N693-Ն որոշմամբ: Աճուրդը չի կայացել հայտ չլինելու պատճառով:

<<Ատոմսերվիս>> բաց բաժնետիրական ընկերությունը ստեղծվել է 1986 թվականին, որպես գլխամասային ձեռնարկություն Ատոմակայանների գործարկման-կարգաբերման, գիտատեխնիկական և պայմանագրային աշխատանքներ իրականացնելու նպատակով (պատվրիատուներ են հանդիսանում <<ՀԱԷԿ>> ՓԲ, <<Հայատոմ>> ՓԲ, <<Enconet>> /Ավստրիա/,<<Batelle>>  /ԱՄՆ/ ընկերությունները) և  հանդիսանում է այդ ոլորտում ամենաերկարատև գործող նմանատիպ ձեռնարկություններից մեկը, որն իր գործունեության ընթացքում  մշտապես աշխատել է շահույթով:

01.03.2012թ. ՀՀ ԿԱ պետական գույքի կառավարման վարչություն է դիմել ընկերության տնօրենը` հայտնելով, որ Ընկերությունը 2006-2011թթ. ընթացքում կատարել է 592 254 հազ.դրամի աշխատանքներ, նշված ժամանակահատվածում  ընկերության գործունեության արդյունքում զուտ շահույթը կազմել է 123 898 հազ.դրամ, որն ամբողջությամբ ուղղվել է ընթացիկ և նախկինում առաջացած պարտավորությունների մարմանը /Ընկերությունը 1995-2003 թթ. ընկած ժամանակահատվածում կուտակել է 196,4 մլն. դրամ կրեդիտորոական պարտք, որը գոյացել է <<ՀԱԷԿ>> ՓԲԸ-ի կողմից դեբիտորական պարտքերի չվճարման պատճառով և տարիների ընթացքում չվճարված տույժերի և տուգանքների հետևանքով/: 2011 թվականի ընթացքում ընկերությունն իրականացրել է 64986 հազար դրամի պայմանագրային աշխատանքներ, որի արդյունքում հարկերի տեսքով ՀՀ պետական բյուջե է մուտքագրվել 14 մլն. դրամ գումար: 01.01.2012թ. դրությամբ  կրեդիտորական պարտքը աշխատավարձի  գծով կազմում է  68,4 մլն.դրամ, որի վճարման դեպքում լրացուցիչ կառաջանա սոցիալական ապահովության գծով - 10,6 մլն. դրամ, պետական բյուջե վճարումների գծով - 23,4 մլն. դրամ պարտք: Այս պահի դրությամբ ընկերությունը ՀՀ պետ. բյուջեի նկատմամբ ոչ մի հարկատեսակով ընթացիկ պարտավորություններ չունի: 

2011 թվականի 4-րդ եռամսյակում <<Ատոմսերվիս>> բաց բաժնետիրական ընկերության կողմից ներկայացվել է մասնավորեցման համար նախատեսված ելակետային տվյալների փաթեթ (առ 01.10.2011թ. դրությամբ), որի հիման վրա բաժնետոմսերի գնահատված արժեքը ստացվել է բացասական մեծություն: Հաշվի առնելով, որ ընկերության պարտավորությունները մեծ են գնահատված ակտիվներից՝ հետևաբար ընդունված ձևաչափով ընկերությունը չի կարող ներկայացվել մասնավորեցման:

 <<Ատոմսերվիս>> բաց բաժնետիրական ընկերության աշխատակազմը (50 աշխատատեղ) համլրված է տվյալ ոլորտի փորձառու մասնագետներով: Ընկերության կոլեկտիվը, քննարկելով մասնավորեցման խնդիրը, պատրաստ է իր վրա վերցնել տարիների ընթացքում գոյացած աշխատավարձի կրեդիտորական պարտքերի մարման պարտավորությունը և գիտակցելով, որ ընկերությունը մասնավորեցնելու դեպքում կապահովեն  իրենց աշխատատեղերը և կլուծեն իրենց սոցիալական խնդիրները, ցանկություն է հայտնել 500 հազ. դրամ պայմանական արժեքով գնելու ընկերության բաժնետոմսերը: Հակառակ դեպքում <<Ատոմսերվիս>> բաց բաժնետիրական ընկերությունը կճանաչվի սնանկ:


2012 թվականի փետրվարի 28-ին կայացած արտահերթ ժողովում քննարկվել և հավանության է արժանացել ընկերության բաժնետոմսերի մասնվորեցման վերաբերյալ ընկերության կոլեկտիվի կողմից ներկայացված առաջարկը:

Ընկերության ակտիվների գնահատված արժեքը 01.10.2011 թվականի դրությամբ ներկայացված` գնահատման համար անհրաժեշտ ելակետային տվյալների հիման վրա կազմել է 32 236,5 հազ. դրամ, իսկ պարտավորությունների գնահատված մեծությունը՝ 110 817 հազ. դրամ է: 

Ընկերությունն անշարժ գույք չունի: 

Ընկերությունն ունի մեքենաներ և սարքավորումներ՝ 8 հատ,

Տրանսպորտային միջոցներ՝ 9 հատ,

Արտադրական տնտեսական գույքը, գործիք և այլն՝ 62 հատ:

Ընթացիկ ակտիվներ /ապրանքներ/ 18 534 հազ. դրամ գնահատված արժեքով:

Առաջարկվում է ընկերության 100 տոկոս պետական բաժնեմասը ներկայացնել մասնավորեցման` աճուրդային եղանակով, բաժնետոմսերի վաճառքի մեկնարկային գինը սահմանելով ընկերության կողմից առաջարկված գումարի չափով` 500 հազ. դրամ: 

	3.
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4.
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության նորմալ գործունեության վերականգնմանը, ընկերությունը սնանկացումից փրկելը

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Ընկերության նորմալ գործունեության վերականգնում, ընկերության մասնավորեցման արդյունքում պետական բյուջեի մուտքերի ավելացում


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքը մասնավրեցնելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Ստոմսերվիս» ԲԲԸ-ի բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե, ըստ գույքի գտնվելու վայրի:


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված 
փոփոխությունները

	ՀՀ ֆինանսների նախարարություն
	30,03.2012թ.

1/9.2/3978-12
	Առարկություններ և առաջարկություններ չունեն:
	-
	-

	ՀՀ արդարադատության նախարարություն
	19.04.2012թ.

01/2432-12
	Նախագծի նախաբանում հղում կատարել նաև <<Պետական գույքի մասնավորեցման (սեփականաշնորհման) մասին>> ՀՀ օրենքի 3-րդ հոդվածին:
	Հաշվի է առնվել
	Նախագծի նախաբանում կատարվել է համապատասխան փոփոխություն




















